
BOSNA I HERCEGOVINA 

FEDERACIJA BOSNE I HERCEGOVINE 

SREDNJOBOSANSKI KANTON/KANTON SREDIŠNJA BOSNA 

OPĆINA JAJCE 

Općinski načelnik 

 

Broj: 02-11-7-7472/24 

Datum: 10.12.2024. godine 

 

Na osnovu člana 70. Zakona o javnim nabavkama BiH („Službeni glasnik BiH“, broj 39/14, 59/22, 

50/24) i člana 110. Statuta Općine Jajce („Službene novine Općine Jajce“, broj 3/08) u postupku javne 

nabavke radova koji se odnose na izgradnju pomoćnog stadiona Mračaj, općina Jajce, putem 

otvorenog postupka, čije obavještenje o nabavci je objavljeno na portalu javnih nabavki pod brojem 

1190-1-3-186-3-130/24 dana 30.10.2024. godine, Općinski načelnik donosi 

 

O D L U K U 

o poništenju postupka javne nabavke  

 

I 

Postupak javne nabavke radova „Izgradnja pomoćnog stadiona Mračaj“ se PONIŠTAVA. 

 

II 

Postupak javne nabavke se poništava sukladno članu 69. stav (2) tačka d) Zakona o javnim nabavkama 

BiH („Službeni glasnik BiH“, broj 39/14, 59/22, 50/24). 

 

III 

Ova odluka objavit će se na web stranici Ugovornog organa: www. opcina – jajce.ba shodno članu 70. 

stav (6) Zakona o javnim nabavkama BiH. 

 

O b r a z l o ž e nj e 

 

Ugovorni organ – Općina Jajce je provela postupak javne nabavke radova koji se odnose na izgradnju 

pomoćnog stadiona Mračaj, općina Jajce, putem otvorenog postupka, čije obavještenje o nabavci je 

objavljeno na portalu javnih nabavki pod brojem 1190-1-3-186-3-130/24 dana 30.10.2024. godine. 

U predmetnom postupku javne nabavke Rješenjem općinskog načelnika broj 02-11-7-7472/24 od 

27.8.2024. godine imenovana je Komisija za javne nabavke.  

Komisija za javnu nabavku je ugovornom organu dostavila Zapisnik o ocjeni ponuda broj 02-11-7-

7472/24 od 10.12.2024. godine. 

U postupku je utvrđeno da je Komisija za javnu nabavku blagovremeno i pravilno izvršila otvaranje 

ponuda i ocjenu zaprimljenih ponuda, o čemu je sačinila odgovarajuće zapisnike u kojima je utvrđeno 

da je blagovremeno zaprimljena jedna ponuda: 

1. Grupa ponuđača „STRUKTURA“ d.o.o. Jajce i „MILDABO“ d.o.o. Banja Luka 

- ponuđena cijena bez PDV-a iznosi 2.098.958,94 KM 

- ponuđena cijena sa PDV-om iznosi 2.455.781,97 KM 

 

Komisija je konstatovala da su planirana, odnosno osigurana novčana sredstva ugovornog organa za 

ovu predmetnu nabavku 2.105.000,00 KM bez PDV-a (dvamilionastotinupethiljada konvertibilnih 

maraka), a što je definisano tačkom 5.2. tenderske dokumentacije (procijenjena vrijednost nabavke bez 

uključenog PDV-a).  

 

Komisija je preuzela izvještaj o preuzimanju tenderske dokumentacije od strane ponuđača i utvrdila da 

je ponuđač preuzeo tendersku dokumentaciju sa portala javnih nabavki. 

 

Ocjenom zaprimljene ponude grupe ponuđača „STRUKTURA“ d.o.o. Jajce i „MILDABO“ d.o.o. 

Banja Luka, Komisija je utvrdila da ista nije dostavljena u skladu sa postavljenim uslovima u 

otvorenom postupku, tj. ne sadrži adekvatnu potvrdu o uredno izvršenom ugovoru koju daje druga 

ugovorna strana o njegovoj realizaciji, kao ni potvrdu da u roku od 5 (pet) godina ima urađen jedan 

teren sa travom koja ima certifikat FIFA-e.  

Naime, tačkom 15. a) tenderske dokumentacije propisano je da ponuđači u svrhu dokazivanja tehničke 

i profesionalne sposobnosti trebaju imati uspješno iskustvo u realizaciji jednog ugovora koji je u vezi 

s predmetnom nabavkom, čija vrijednost iznosi minimalno 500.000,00 bez PDV-a, u prethodnih 5 

(pet) godina ili od datuma registracije, odnosno od početka poslovanja ako je kandidat/ponuđač počeo 

sa radom prije manje od pet godina. Ponuđač je dužan kao dokaz o ispunjavanju uslova u pogledu 

tehničke i profesionalne sposobnosti dostaviti spisak izvršenih ugovora u skladu sa članom 48. stav 

(2) Zakona, a koji su u vezi sa predmetnom nabavkom, uz potvrdu o uredno izvršenom ugovoru koju 

daje druga ugovorna strana o njegovoj realizaciji u skladu sa Zakonom. Uvidom u ponudu grupe 

ponuđača „STRUKTURA“ d.o.o. Jajce i „MILDABO“ d.o.o. Banja Luka, Komisija je utvrdila da je 

ponuđač dostavio dvije potvrde o uredno izvršenom ugovoru. U potvrdi koju je ponuđaču izdao 

„SPORT UNITED“ d.o.o. Sarajevo (potvrda od 8.11.2024. godine, str. 88. ponude) stoji da je 

uspješno realizovan ugovor „Nabavka, transport kvarcnog pijeska, gumenog granulate i izvođenje 

radova na montaži vještačke trave – Ulimate 60X-15,5PU“, a u vezi projekta NFSBiH „Razvoj 

infrastrukture omladinskog nogometa/fudbala u BiH kroz širu društvenu zajednicu“, te da je glavni 

nosilac projekta „SPORT UNITED“ d.o.o. Sarajevo. Dakle, NFSBiH je angažovao „SPORT 

UNITED“ d.o.o. Sarajevo kao nosioca projekta. Dalje, u potvrdi je navedeno da je „SPORT 

UNITED“ d.o.o. Sarajevo angažovao „MILDABO“ d.o.o. Banja Luka na ugradnji vještačke trave. 

Shodno Zakonu o javnim nabavkama BiH („Službeni glasnik BiH“, broj 39/14, 59/22, 50/24), potvrdu 

o dobrom izvršenju posla uvijek izdaje krajnji korisnik, odnosno investitor, u ovom slučaju NFSBiH. 

U članu 48. Zakona o javnim nabavkama BiH („Službeni glasnik BiH“, broj 39/14, 59/22, 50/24) 

navedeno je da potvrde o uredno izvršenim ugovorima treba izdati druga ugovorna strana u kojoj će 

jasno naznačiti sve podatke iz člana 48. stav (3) ZJN. Pored tih podataka, u slučaju podugovaranja kao 

što je ova konkretna situacija, obavezno treba navesti podatke o dijelu ugovora koji je podugovoren, te 

o tome koji dio ugovora je izvodio podugovarač i u kojoj vrijednosti. Ukoliko takva potvrda sadrži sve 

podatke ista se može smatrati prihvatljivim dokazom za podugovarača, ali samo ako ju je izdao krajnji 

korisnik, odnosno investitor. Dakle, za ugovorni organ je neprihvatljiva potvrda koju je izdao glavni 

ugovarač podugovaraču jer ona ne sadrži potvrdu investitora da su usluge izvedene uspješno i da li je 

investitor zadovoljan izvršenim uslugama. Iz navedenih razloga, potvrdu o dobrom izvršenju posla je 

uvijek potrebno tražiti od krajnjeg korisnika, odnosno od investitora te da se u potvrdi obavezno 

navede pripadajući iznos vrijednosti usluga koje je izvršio podugovarač. Također, kao dokaz svega 

gore navedenog je i referenc lista ponuđača na kojoj je istaknuto da je investitor Nogometni/Fudbalski 

savez BiH, a naručilac „SPORT UNITED“ d.o.o. Sarajevo (str. 87. ponude). 

Kad je u pitanju druga priložena potvrda o uredno izvršenom ugovoru koju je ponuđaču izdao Grad 

Zavidovići (potvrda broj: 03-45-6-372/24 od 30.10.2024. godine, str. 89. ponude), ista sadrži sve 

propisano članom 48. stav (3) Zakona o javnim nabavkama BiH („Službeni glasnik BiH“, broj 39/14, 

59/22, 50/24) i izdata je od druge ugovorne strane, krajnjeg korisnika/investitora. Ali, s obzirom na to 

da je tačkom 15. a) tenderske dokumentacije propisano da ponuđači u svrhu dokazivanja tehničke i 

profesionalne sposobnosti trebaju imati uspješno iskustvo u realizaciji jednog ugovora koji je u vezi s 

predmetnom nabavkom, čija vrijednost iznosi minimalno 500.000,00 bez PDV-a, u prethodnih 5 (pet) 

godina ili od datuma registracije, uvidom u sadržaj potvrde vidljivo je da vrijednost ugovora iznosi 

264.884,25 KM, što je manje od traženih minimalno 500.000,00 KM bez PDV-a. 

 

Tačkom 15. d) tenderske dokumentacije propisano je da ponuđači u svrhu dokazivanja tehničke i 

profesionalne sposobnosti trebaju imati certifikat jednog terena koji je u zadnjih 5 (pet) godina 

certifikovan od strane ovlaštene UEFA kuće za certifikaciju terena, te kao dokaz dostaviti original ili 

ovjerenu kopiju certifikata jednog terena koji je u zadnjih 5 (pet) godina certifikovan od strane 

ovlaštene UEFA kuće za certifikaciju terena. Ugovorni organ je putem portala javnih nabavki na 

zahtjev za pojašnjenje ovog uslova dao detaljnije tumačenje u kojem je obrazložio ovu tačku tenderske 

dokumentacije istaknuvši da je UEFA propisala Pravilnik o stadionskoj infrastrukturi 2018. godine 

gdje su propisani uvjeti za stadione. U dijelu koji je obradio teren za igru, u članu 5. stav 5.04 

Pravilnika stoji da umjetna trava mora imati potreban certifikat FIFA-e, koji može biti izdan samo 

nakon što je odnosna trava testirana od laboratorije akreditirane od FIFA-e i nakon što je potvrđeno da 

ispunjava najnovije standarde FIFA-e. 

Dakle, ponuđači trebaju dostaviti uzorak umjetne trave koja ima FIFA-in certifikat kvalitete, te 

dostaviti potvrdu da u proteklih 5 (pet) godina imaju urađen barem jedan teren sa takvom travom koja 

ima FIFA certifikat. Uvidom u ponudu grupe ponuđača „STRUKTURA“ d.o.o. Jajce i „MILDABO“ 

d.o.o. Banja Luka, Komisija je utvrdila da u dostavljenoj važećoj potvrdi (potvrda broj: 03-45-6-

372/24 od 30.10.2024. godine, str. 89. ponude) piše da je izvršena nabavka, isporuka i postavljanje 

trave na pomoćni gradski nogometni stadion, ali nije naveden podatak da je teren urađen sa travom 

koja ima FIFA certifikat. S obzirom na to da je ugovorni organ ovaj kvalifikacioni uslov propisao u 

skladu sa specifičnošću nabavke, te da je isti srazmjeran predmetu nabavke, a da ponuđač nije dokazao 

da je uslov iz tačke 15. d) ispunio, Komisija je konstatovala da ponuđač nije svojim kvalifikacijama 

zadovoljio uslove utvrđene u tenderskoj dokumentaciji.  

 

Slijedom svega gore objašnjenog, ponuda grupe ponuđača „STRUKTURA“ d.o.o. Jajce i 

„MILDABO“ d.o.o. Banja Luka je ocijenjena kao neprihvatljiva i Komisija je takvu ponudu odbacila. 

 

S obzirom na to da je članom 2. tačka (l) alineje 2) Zakona o javnim nabavkama BiH („Službeni 

glasnik BiH“, broj 39/14, 59/22, 50/24) definisano da je ponuda dokument koji podnosi ponuđač, pri 

čemu nudi isporuku robe, pružanje usluga ili izvođenje radova, pod uslovima koje određuje ugovorni 

organ u tenderskoj dokumentaciji, te da je ponuda neprihvatljiva čija cijena prelazi planirana, odnosno 

osigurana novčana sredstva ugovornog organa za nabavku ili ponuda ponuđača koji ne ispunjava 

kriterije za kvalifikaciju privrednog subjekta, temeljem člana 69. stav (2) tačka d), a u vezi sa članom 

2. tačka (l) alineja 2) odlučeno je kao u dispozitivu. 

 

 

 

 

 

POUKA O PRAVNOM LIJEKU: 

Protiv ove odluke može se izjaviti žalba Uredu za razmatranje žalbi BiH putem ugovornog organa u 

pisanoj formi direktno ili preporučenom poštanskom pošiljkom u roku od 10 (deset) dana od dana 

prijema odluke.  

 

 

 

 

 

 

 

Dostaviti:     

- ponuđačima  

- Služba finansija                                                                                          Općinski načelnik 

- službenik za informisanje                                                                                 Edin Hozan 

- a/a 


